
Lover for Norges KFUK-KFUM – Sogn og Fjordane krins

§1. DEFINISJON

Sogn og Fjordane krins av Norges KFUK-KFUM er samansett av alle einingar i Sunnfjord, Nordfjord og Sogn som er innmelde i Norges KFUK-KFUM.

§2. FØREMÅLET
Føremålet til krinsen er å fremje det kristne barne-, ungdoms- og vaksenarbeidet i samsvar med lovene for Norges KFUK-KFUM, fremje eit godt samarbeid og samhald mellom dei ymse einingane og arbeidsgreinene i krinsen, støtte og inspirere dei lokale einingane i arbeidet.  

§3. ÅRSMØTET

3.1. Årsmøtet er den øvste styresmakta i krinsen og er samansett av:

3.1.1. Krinsstyret.

3.1.2. Leiar i styret i kvar av dei lokale einingane.

3.1.3. Frå einingar med vaksenleiar er det denne som møter.

3.1.4. Einingar med opptil 50 medlemmer sender 2 utsendingar i tillegg til leiar.

3.1.5. Einingar med over 50 medlemer sender 3 utsendingar i tillegg til leiar.

3.1.6. Nesholmstyret.

3.1.7. Leiar, eller ein vara for leiar, frå kvart av utvala (sjå 3.3.4) i krinsen.

3.1.8. Krinsleiaren for KFUK- KFUM speidarkrinsen, tilsette i krinsen, styrar for 

               Nesholmen leirstad og leiar for verksemder eigde av krinsen.  Desse er utan røysterett.

3.1.9. Eventuelle utsendingar frå Norges KFUK-KFUM.  Desse er utan røysterett.

3.2. Årsmøtet konstituerer seg sjølv og gjer vedtak med simpelt fleirtal, med unntak av det som er nemnt i § 7.

3.3. Årsmøtet skal:

3.3.1. Handsame og godkjenne krinsstyret si årsmelding og rekneskap.

3.3.2. Velje krinsleiar, krinsstyre og varamedlemmer til krinsstyret i følgje den lovfesta ordninga i § 4.1,1-4.

3.3.3. Velje medlemer til Triangelutvalet, Ungdomsutvalet, Vaksenutvalet og Leirnemnda. 
· Triangelutvalet, Vaksenutvalet og Leirnemnda skal ha 3 medlemer. Medlemer i desse  utvala skal veljast for 2 år om gongen. Kvart år er høvesvis ein eller to av medlemane på val. 

· Ungdomsutvalet skal ha 5 medlemer. Dersom det vert avvikla Ungdomsting (UT) før årsmøtet, skal  UT velje 3 av medlemene til Ungdomsutvalet. UT vel medlemer til ungdomsutvalet for eitt år om gongen. Årsmøtet skal velje 2 medlemmer for 2 år om gangen, kvart år skal den eine av desse vere på val. Dersom det ikkje vert helde UT må krinsstyret og valnemnda sikre ungdomsrepresentantar. 

3.3.4. Velje 3 personar til valnemnd for 2 år om gongen. Kvart år er høvesvis ein eller to av medlemane på val.

3.3.5. Velje 2 revisorar for krinsen for eitt år om gongen.

3.3.6. Handsame spørsmål som Forbundsstyret, krinsstyret eller einingane gjennom krinsstyret legg fram.

3.3.7. Fastsette tid og stad for neste årsmøte, eller gje krinsstyret fullmakt til å fastsette dette.
3.3.8. Godkjenne kjøp, sal og pantsetjing av fast eigedom.

3.4. Årsmøtet skal finne stad innan utgangen av mars, og det skal innkallast minst 14 dagar på førehand.  Saker som ein ynskjer handsama på årsmøtet, må vere krinsstyret i hende innan utgangen av januar.

3.5. Dersom 2/3 av einingane eller krinsstyret finn det ynskjeleg, skal krinsstyret kalle inn til ekstraordinært årsmøte.

§4. KRINSSTYRET

4.1. Samansetjing/val:

4.1.1. Krinsstyret er samansett av leiar og seks styremedlemer. 

· Av desse skal det vere 3 kvinner og 3 menn. 

· Av dei faste medlemmane i styret bør det kome 2 frå Sogn, 2 frå Sunnfjord og 2 frå Nordfjord. 

· Minst 30% av styret bør vere under 30 år.

4.1.2. Leiar vert vald for eitt år om gongen.

4.1.3. Dei andre styremedlemmene vert valde for to år om gongen. Kvart år er halvparten av styret på val.

4.1.4. 4 varamedlemmer – 2 kvinner og 2 menn, vert valde ved særskilde val for eitt år om gongen. 
4.1.5. Krinsstyret konstituerer seg sjølv.

4.1.6. Arbeidsutvalet er samansett av leiar i krinsstyret, krinssekretær og ein representant  vald frå krinsstyret.

4.1.7. Medlemer av krinsstyret må vedkjenne kristen tru og arbeide i samsvar med målsetjinga og lovene for Norges 
KFUK-KFUM.

4.2. Mandat og oppgåve:

4.2.1. Krinsstyret skal ta i vare krinsen sitt føremål (§2), forvalte krinsen sine midlar og sjå til at dei einskilde laga 
arbeider i samsvar med lovene for Norges KFUK-KFUM.

4.2.2. Krinsstyret skal fremje samhald og samarbeid mellom einingane i krinsen og arbeide for at det vert oppretta nye 
einingar.

4.2.3. Krinsstyret skal utarbeide instruks for utvala i krinsen. 


        Krinsstyret skal ta omsyn til arbeidsplanen Ungdomstinget utarbeider for ungdomsutvalet.

4.2.4. Krinsstyret innstiller overfor Forbundsstyret ved tilsetjing av fast tilsette.

4.2.5. Krinsstyret utarbeider instruks for alle løna arbeidarar i krinsen, som krinssekretær, programarbeidar, 
sivilarbeidar og eventuelt andre. 

4.2.6. Krinsstyret skal godkjenne tilsetjing av styrar for Nesholmen. Krinsstyret skal forvalte krinsen sine eigedomar 
og aktiva.

4.2.7. Krinsstyret skal førebu og kalle saman årsmøtet, leggje fram årsmelding og revidert rekneskap for årsmøtet til 
godkjenning.

4.2.8. Krinsstyret fører møtebok for årsmøtet og krinsstyremøta.Krinsstyret er vedtaksføre når minst fire av dei valde 
medlemene er frammøtte. Vedtak vert gjort ved simpelt fleirtal, og møteleiar har dobbeltstemme.

§5. MANDAT TIL LEIAR OG SEKRETÆR

Krinsstyret sin leiar og krinssekretær forpliktar krinsen med sine underskrifter etter at det ligg føre vedtak i krinsstyret eller årsmøtet.  Om krinsen ikkje har krinssekretær, gjeld underskrifta til leiar og nestleiar i krinsstyret.
§6. NEDLEGGING – UTMELDING

Om krinsen vert nedlagt eller utmeld av Norges KFUK-KFUM, vert krinsen sine midlar og eigedomar disponerte av Norges KFUK-KFUM til beste for organisasjonen sitt arbeid i Sogn og Fjordane eller nærliggande område.  (Jfr. § 3-1 pkt. 5 i Lover for Norges KFUK-KFUM.)
§7. ENDRING AV LOVENE

Framlegg til endring av desse lovene må sendast til krinsstyret 3 - tre - månader før årsmøtet og må vere sendt einingane i krinsen 1 månad før dette.  For gyldige vedtak krevst 2/3 fleirtal av dei gjevne røystene på eit ordinært årsmøte, og dessutan Forbundsstyret si godkjenning.

                                                        _ _ _ _ _ _ _ _ _ _ _ _ _ _ 

Lover  for  Sogn og Fjordane krins,  reviderte på årsmøtet 2010.
